
Aktivistët dhe Gazetarët Bashkohen për të Mbështetur Bilbilfryrësit në Evropën Juglindore

Kurrë më parë, nevoja për të mbrojtur dhe mbështetur bilbilfryrësit nuk ka qenë kaq e madhe në të gjithë botën. Edhe pse me veprimet e tyre bilbilfryrësit po shpien në në marrjen e masave korrigjuese nga ana e qeverive dhe korporatave, ata vazhdojnë të jenë pre e veprimeve shpaguese, kërcënimeve, gjobave dhe procedimit penal.  
Në Evropën Juglindore është lançuar një nismë e re për të luftuar për mbrojtjen e punonjësve dhe qytetarëve që raportojnë akte korrupsioni apo kriminale nga kundërveprime si pushim nga puna, ngacmime të ndryshme, ngritje padije apo ndjekje penale.
Njëzetë organizata dhe individë që advokojnë mbrojtjen e interesit publik, si dhe gazetarë investigativë nga i gjithë rajoni, u bashkuan në Beograd në datat 9-10 nëntor për të krijuar Koalicionin për Mbrojtjen e Bilbilfryrësve të Evropës Juglindore. Koalicioni përbëhet nga organizata nga 10 vende: Shqipëria, Bosnje dhe Hercegovina, Bullgaria, Kroacia, Kosova, Maqedonia, Moldavia, Mal i Zi, Rumania dhe Serbia. 
Koalicioni do të veprojë për të siguruar që bilbilfryrësit të trajtohen në mënyrë të drejtë dhe që raportimet e tyre të sjellin ndryshime pozitive. Gjithashtu, koalicioni do të punojë për të  promovuar përfitimet që vijnë nga veprimtaria e bilbilfryrësve në drejtim të rritjes së llogaridhënies së qeverive dhe korporatave si dhe do të përpiqet të përmirësojë perceptimin e publiku për bilbilfryrësit.
Kjo është nisma e parë rajonale në botë që i kushtohet përmirësimit të të drejtave dhe mbrojtjes së bilbilfryrësve dhe promovimit të bilbilfryrjes si një mjet efikas kundër korrupsionit. Koalicioni do të shërbejë si një ombrellë për advokim, zhvillim të legjislacionit dhe politikave, mbështetje dhe këshillim për bilbilfryrësit, përmirësim të informimit publik dhe mediatik, si dhe si rrjet për shkëmbim të ekspertizës dhe informacionit.
Koalicioni do të ndërmarrë fushata në partneritet me organizata të tjera, do të krijojë instrumente në internet për mbështetjen e bilbilfryrëse, do të këshillojë autoritetet që zbatojnë dhe mbikëqyrin politikat për bilbilfryrësit, do të koordinojë kryerjen e hulumtimeve, do të zhvillojë aktivitete, do të krijojë një nyje ndërlidhëse për mbledhjen dhe shkëmbimin e informacionit si dhe do të zhvillojë projekte kombëtare dhe rajonale.
Takimi planifikimi që u zhvillua në Beograd u organizua nga Regional Anti-Corruption Initiative (RAI) dhe Blueprint for Free Speech dhe u mbështet nga Regional Cooperation Council (RCC). RAI është një organizatë ndërqeveritare që merret vetëm me çështje që lidhen me anti-korrupsionin; Blueprint for Free Speech është një organizatë ndërkombëtare që merret me advokim dhe hulumtime; RCC nxit bashkëpunimin rajonal dhe mbështet integrimin Euro-Atlantik të vendeve aspirante në Evropën Juglindore.
Blueprint for Free Speech do të shërbejë si koordinator i përkohshëm i Koalicionit derisa të krijohet zyra e Koalicionit dhe të caktohet një koordinator i përhershëm.

Anëtarët e Koalicionit për Mbrojtjen e Bilbilfryrësve në Evropën Juglindore 
Shqipëri
· Instituti për Demokraci dhe Ndërmjetësim
· Unioni i Gazetarëve të Shqipërisë
Bosnje dhe Hercegovina 

· Qendra për Demokraci të Përgjegjshme 
(COD) / Luna

· Qendra e Advokimit për Interesin Publik 
Bullgari
· 24 Orë
Kroaci
· Qendra për Gazetari Investigative
· Shoqata e Gazetarëve Kroatë
· GONG

Kosovë
· Article 10

Maqedoni
· Transparency International Macedonia

Moldavi
· Aleanca Antikorrupsion 

· Qendra për Analizën dhe Parandalimin e Korrupsionit
Mal i Zi 

· Qendra për Raportimin Investigativ në Mal të Zi
· Qendra për Zhvillimin e Organizatave Jo-Qeveritare 
· Monitor

Rumani
· Forumi i Ekspertëve 
· Projekti Rise 

Serbi

· Zyra për Studime Sociale 

· Pistaljka

Organizatë ndërkombëtare 

· Blueprint for Free Speech

Kontakt:

Mark Worth
Blueprint for Free Speech

(+49) 176 630 94993 (Berlin)

markworth@blueprintforfreespeech.net

